
شــاری كەركــووك لــە مێــژووی وەرزشــیی خۆی 
خاوەنی چەندین یاریزانــی بەتوانایە كە دواڕۆژێكی 
گــەش لــە چاوەڕوانــی ئەواندایــە، یەكێــك لــەم 
وەرزشــكارە بەتوانایانە كچە یاریــزان هەوار فارس-
ـــە كە لەدایكبووی ساڵی 1992ی پارێزگاری كەركووكە 
و دەرچــووی پەیمانــگای هونــەرە جوانەكانە لە بەشــی 
شــانۆ و كاری راگەیاندنیــش دەكات لە كەناڵی ئاســمانی 
كەركــووك، لــە وەرزشیشــدا خاوەنــی چەندیــن ئەنجامی 
شایســتەیە لەســەر ئاســتی تۆپی پێی كوردســتان وعێراق، 
دواجــار نازنــاوی خولــی تۆپی پێــی عێراقیان لەگــەڵ یانەی 
گازی باكــوور بەدەســتهێنا. هــەوار پێشــووتریش بــۆ هەریەك 
لــە یانەكانــی )ســۆلاڤی نــوێ، كەیــوان، گازی باكــوور( یــاری 
كــردووە، بۆیە لــە نزیكەوە چەند پرســیارێكمان ئاراســتەی كرد، 
ئەویــش بەمجــۆرە وەڵامی پرســیارەكانی گۆڤاری گــوڵان-ی دایەوە.

هەوارفارس 
گۆڵپارێزی یانەی گازی باكوور:

راگەیاندنەكان 
دەتوانن شۆڕشێكی 
وەرزشی بەرپابكەن

دیمانە: كارزان كانەبی

* چۆن بوو هاتیتە نێو ژیانی وەرزشی؟
- ســاڵی 2006دەســتپێكی هاتنــە نــاوەوەی مــن بــوو بــۆ 
نێــو جیهانــی وەرزش، لــە قۆناغی یەكی ناوەنــدی بووم، لە 
رێگەی مامۆســتا رێزان كە برا و مامۆســتای وەرزشــیم بوو 
لــە خوێندنگاكــەم، منیش وەكو هەر كچێكی تر ئارەزووم بوو 
بەردەوام بم لە نێو ئەم جیهانە بەرفراوانە، یەكەم یانە كە من 
یاریــم بۆ كردبێ، یانەی ســۆلاڤی نوێ بــوو، لەم تیپەش بە 
یاری بالە دەســتمپێكرد، ئێســتاش خۆشــبەختانە گۆڵپارێزی 
یانەی گازی باكوورم لە شاری كەكووك كە پاڵەوانی تۆپی 

پێی عێراقین.
* بۆچــی لەنــاو ئەم هەمــوو یارییە وەرزشــیە جۆراوجۆرە 
یــاری تۆپــی پێت هەڵبژارد، ئایا بۆ ئێوەی كچان یارییەكی 

قورس نییە؟
-بــە بۆچوونــی مــن یــاری تۆپــی پێــی یارییەكــی زۆر 
ســەركەوتووە بەســەر هەموو یارییەكانی تردا، چونكە یاری 
تۆپی پێی بووتە یارییەكی جیهانی و سەرچاوەی ماددییە، 
چەنــد وڵاتێــك هــەن یــاری تۆپــی پێــی بووەتە ســەرچاوەی 
داهاتیان، بۆ نموونە وڵاتی بەڕازیل ســەرچاوەی ســەرەكیی 
داهاتــی تەنیــا لەســەر تۆپــی پێیە، ئەمــەش وای كردووە لە 
رێگــەی ئــەو هەموو ریكلامە جیهانییەی كە بۆ تۆپی پێی 

دەكرێت، ئەم یارییە هەڵبژێرم و بۆی بژیم.
* ئاستی یاری تۆپی پێی لە كوردستان چۆن دەبینی؟

-  لــە ئاســتێكی تــا رادەیــەك مــام ناوەند دەبینــرێ، تاكو 
ئێســتا بــە شــێوەیەكی پێویســت نەتوانــراوە بایەخی تــەواو بە 
تۆپــی پێــی كچان بدرێت، بــەڵام هەبوونی پاڵەوانێتی تۆپی 
پێی ئەگەر بێتو لە ســاڵێك یەكجار ئەنجام بدرێ، ناتوانرێت 
ئەم یارییە بەرەوپێشــچوون بــە خۆیەوە ببینێت، بەڵام لەگەڵ 
ئــەوەی قەیرانــی دارایــی و رەوشــی كوردســتان ناجێگیــرە، 
بێبەش نەكراوین لەم پاڵەوانێتییانە، چ لە خولی كوردســتان، 

یان خولی عێراق بێت.
* هەســت ناكــەی یارییــە وەرزشــییەكان لــە كوردســتان 

پشتگوێ خراوە؟
-مــن ســەبارەت بــە یارییەكەی خۆم بە پشــتگوێ خراوی 
نابینم، گۆڕانكارییەكی باش كراوە لە چاو ساڵانی رابردوو، 
تۆپی پێی كچانیش بەرەوپێشچوونی باشی بەخۆیەوە بینیوە. 
خۆشبەختانە بایەخدانی راگەیاندنەكانیش چ بینراو بێ، یان 
بیستراو، یان نووسراو روولە باشییە و پشتگیرییەكی باشە.

* كردنــەوەی كەمــی پاڵەوانێتــی، ئێــوە لەم یارییە ســارد 
ناكاتەوە؟

-بێگومان كەمیی پاڵەوانیەتییەكان بۆ یاریزانان ناخۆشــە، 
بەڵام بۆ ئەوەی تیپەكە پلانی باشتر و تۆكمەتری هەبێ بۆ 
پاڵەوانیەتییەكانی دیكە، یاخود هێنانی هەر یاریزانێكی دی 
بــۆ تیپەكە، پێویســتی بە كات دەبــێ تاوەكو لەگەڵ یەكدی 
ئاوێتە دەبن، بە بۆچوونی من لە ســاڵیكدا دوو پاڵەوانیەتی 
بكرێتەوە كارێكی باشە بۆ ئەوەی تیپەكانیش بۆ نازناوێكی 

باش كێبڕكێ بكەن.

* چــی بكرێــت باشــە بۆ ئەوەی ئاســتی ئــەم یارییە لە 
شارەكانی كوردستان بەرز بكرێتەوە؟

-راگەیاندنەكان دەتوانن شۆڕشــێكی وەرزشــی بەرپابكەن، 
بۆیە ئەركی ئەوانە وەرزشیی كوردستان سەرەتا بە خەڵكی 
كوردســتان ئاشــنا بكەن، دواتری تیپی تۆپی پێی كچانی 
كوردستان بەجیهان بناسێنن، ئەوكاتە ئەگەر ئەمە كرا ئەوە 
بەرزترین ئاست دەبێ بۆ كچان و ئەوانیش ویستی زیاتریان 

دەبێ بۆ هاتنە ناو جیهانی تۆپی پێ.
* گرفتی وەرزشی یاری تۆپی پێ لە چیدا دەبینی؟

-ئەگەر بێتو بایەخی تەواو بەم یارییە بدرێت، بۆ نموونە 
ئەگــەر لــە قۆناخەكانــی خوێندنی بنەڕەتی منداڵ ئاشــنا 
بكرێــت بــەم یارییــە بــە شــێوەیەكی پەروەردەیــی، ئــەوا كە 
گــەورە دەبــن و روو لە یانە وەرزشــییەكان دەكەن، راهێنەران 
پێیانــەوە مانــدوو نابن و لە ســفرەوە ئیشــیان لەســەر ناكەن. 
ئەوكاتــە بەكگراوندێكــی تۆپــی پــێ لە مێكشــیان هەیە و 
دئەزانــن لــە نــاو یاریگا چۆن دەوەســتن و چــۆن دەجوولێن، 
بۆیە پێشنیار دەكەم پەیڕەوی پەروەردە بگۆڕدرێت، لە بری 
ئــەوەی یارییەكــی تر بــۆ كچان دابنرێ، یــاری تۆپی پێ 
بكرێتــە نێو یــاری كچانەوە، ئەوكاتە هیــچ گرفتێك نابێتە 

لەمپەر لە پێش یاری تۆپی پێ.
* هیچ یانەیەك گرێبەستی پێشكەش نەكردووی؟

-ئێســتا هیــچ یانەیەك گرێبەســتی پێشــكەش نەكردووم، 
بــەڵام ئەگــەر رۆژێــك هاتــوو داوام لێكــرا، ئــەوە من رەتی 
دەكەمــەوە، چونكــە لەســەرەتاكانی دەســتپێكردنم لە دنیای 
وەرزش بەڵێنێكــم بــە خــۆم و شــاری كەركــووك داوە، تاكــو 

بەردەوامبوونم لەم یارییە من موڵكی شارەكەم بم.
* بەهیوای چیت لە ژیانی وەرزشیت؟

- زۆر بــە هیــوا و گەشــبینم، چونكە وەرزشــم كردووە بە 
بەشێكی گرنگ لە ژیانم.

* بەرنامەت بۆ داهاتوو چییە؟
- بەرنامــەی هەمیشــەییم و داهاتــووم خزمەتكردنمــە بە 

وەرزش لە شاری كەركووك و خزمەتكردن بە یانەكەم.
* قەیرانــی دارایــی تاچەنــد كاری كردۆتــە ســەر ئــەم 

یارییە؟
- لەگــەڵ ئەوەی كەوتووینەتــە بارودۆخێكی قەیراناوی، 
پێویستە سوپاسی ئیدارەی یانەكەم بكەم كە رێگەی نەداوە 
بێبەش بین لەم یارییانەی كە ئەنجامی دەدەین. ئەم قەیرانە 
وای كــردووە چالاكییــە وەرزشــییەكان كەم بێتــەوە، لەگەڵ 
ئەوەش چەندەها یانە هەیە لەبەر نەبوونی بودجە كارگێڕی 
یانەكەی هەڵوەشــاندۆتەوە، ئەمەش كارەســاتێكی جەرگبڕە 

بۆ وەرزشكاران.
* ئەگەر شتێكت ماوە لە كۆتاییدا؟

-زۆر سوپاس بۆ گۆڤاری گوڵان كە بەردەوام وەرزشكاران 
بەســەر دەكەنەوە لە شــارەكانی كوردســتان بە بێ جیاوازی، 
سوپاس بۆ هەر كەسێك كە بە بچووكترین شت خزمەتی بە 

وەرزشی كچان گەیاندووە لە كوردستان.

 فابریگاس هیچ 
گەرەنتییەکی بۆ 

پێکهاتەی سەرەکی نییە

مانسینی بۆ راھێنەرایەتی یانەیەکی 
ئیسپانی پاڵێوراوە

ئیســپانی  یاریزانــی  فابریــگاس,  سێســک 
ئاســتە  ســەرەڕای  چێلســی  یانــەی 
بەرزەکەی بەرامبەر لیســتەر ســیتی، 
بــەڵام لەلایەن راھێنــەری یانەکەیەوە 
بــۆ  نییــە  گەرەنتییەکــی  ھیــچ 

پێکهاتەی سەرەکی.
راھێنــەری  کۆنتــی،  ئەنتۆنیــۆ 
چێلســی  یانــەی  ئیتاڵــی 
ئینگڵتــەرا لــە کۆنگرەی 

رۆژنامەنووســی دوای یــاری یانەکــەی 
بەرامبەر لیستەر سیتی گوتی:  راستە 
فابریگاس ئاستێکی نایابی پێشکەش 
کــرد لــەو یارییــە، بــەڵام مــن ھیــچ 
کاتێک گەرەنتی بە یاریزانان نادەم 
بــۆ پێکهاتــەی ســەرەکی، بۆیــە 
پێویســتە لەســەر گشــت یاریزانان 
هەوڵەکانیــان  لەســەر  هەمیشــە 

بەردەوام بن.

براڤۆ: پێوەندیم بە مان ستییەوە کرد، 
بۆ ئەوەی لە بارسا لەسەر کورسی یەدەگ دانەنیشم

رۆبێرتۆ مانسینی راھێنەری ئیتالی بۆ پۆستی راھێنەرایەتی یانەی ڤالێنسیای ئیسپانیا پاڵێوراوە.
رۆژنامەی وەرزشی “as”ـی ئیسپانیا بڵاویکردەوە دوای دوورخستنەوەی پاکۆ ئایستاران راھێنەری 
یانــەی ڤالێنســیا، بەرپرســانی ئــەو یانەیە لــە ھەوڵی ئەوەدان بــە زووتریــن کات راھێنەرێک بۆ 

یانەکەیان دەستنیشان بکەن بۆیە یەکێک لە پاڵێوراوەکانی رۆبێرتۆ مانسینی ئیتاڵییە.
یانەی ڤالێنســیا لە چوار یاری ســەرەتای وەرزی ئەمســاڵ تووشــی شکســت ھاتووە، بۆیە 

بەرپرسانی یانە بڕیاری دوورخستنەوەی راھێنەری یانەکەیان دا.

دەنگــۆی جێهێشــتنی لەنــاکاوی بەرشــلۆنە لەلایــەن کلاودیــۆ براڤــۆی گۆڵپارێز و کاپتنــی چیلییەوە و 
هــەرزوو پشتڕاســت کردنــەوەی هەواڵەکە بــە کردارەکی لە هەواڵــە گەرمەکانی میرکاتۆی 
هاوینە بوو. لە تازەترین لێدوانیدا بۆ کادینا سێری ئیسپانیی، براڤۆی تەمەن 33 ساڵ 
چەند شتێکی لەو بارەیەوە درکاندووە و هۆکارەکانی جێهێشتنی روون کردۆتەوە. 
لــەم بارەیــەوە براڤــۆ دەڵێت: چیتر مــن نەبووم کە گۆڵپارێــزی ژمارە یەک بم 
لــە بارســا، بەڵکــوو شــتیگن بــوو. کلاودیۆ کە بۆ مــاوەی دوو وەرز وەک 
گۆڵپارێز بژاردەی یەکەمیی لویس ئینریکی بوو، لە کاتێکدا شــتیگن 
تەنیا لە جامی شادا بەشداریی پێ دەکرا، دوای گەڕانەوەی لە پێکان 
ئــەو پێگەیــەی لە براڤۆ لەق کرد، وەک براڤۆ خۆی ددان بەمەدا 

دەنێت. لە درێژەی وتەکانیدا براڤۆ دەڵێت: بارسا بۆندی 
نوێکردنــەوەی پێشــکەش کــردم، بــەڵام منیش لە 

پلانەکانیان تێگەیشتم، بۆیە نەمویست لەسەر 
کورســیی یەدەک بمێنمەوە، ئەمە ئیشــی 

من نییە، ئەوانیش لەمە تێگەیشتن.
لــە  لــە میدیاکانــدا  بــەوەی  ســەبارەت 
بــارەی خۆی و شــتیگنەوە دەبیســترا، 
براڤــۆ دەڵێت: ئەوەی لــە میدیاکاندا 
دەخرایــە روو کــە گوایــە پێوەندیــی 
نێوانمان خراپ بووە، هیچ راســت 
نەبــوون. هەرگیز کێشــەیەکمان 
راســتییەکەیە،  ئــەوە  نەبــووە، 
کێبڕکێــی  لــە  هەمیشــەییش 

نێوانمان سوودمان بینیوە.

یەكێتی تۆپی دەستی هەولێر بەدوای سپۆنسەردا دەگەڕێت
بەڵام ئێســتا لە هەوڵی ئەوەم بتوانم سپۆنســەرێك بدۆزمەوە بۆ 
ئــەوەی سپۆنســەری خولەكــە بــكات و پــارەی خولەكەمان بۆ 
دابین بكات، تاكو ئێســتاش هەر لە هەوڵی ئەوەین بۆ ئەوەی 
ئەم كارە بكەین، ئەم خولە بۆ ئاستی كوڕانی یانەكانی شاری 
هەولێر دەبێت، هەرچەندە تاكو ئێســتا كەس گرەنتی نەداوە بە 
ئێمە، بەڵام سەرۆكی نوێنەرایەتی هەولێری لێژنەی ئۆڵۆمپی 
بەڵێنــی ئــەوەی داوە هاوكاریمــان بــكات بۆ ئــەوەی ئەم خولە 
بەڕێوە ببەین، ئێمەش چاوەڕوان دەكەین هەر شــتێكمان دەســت 
بكــەوێ دەســت بە خولەكــە دەكەین، یاریزانەكانــی یانەكانیش 
بــەردەوام پێوەندیمــان پێــوە دەكــەن بــۆ زانینــی بەڕێوەچوونــی 
خولەكەیــان، ئێمــەش دەمانــەوێ خزمەتێــك بــەم یارییە بكەین 

لە شاری هەولێر.«

چالاكییــە  زۆربــەی  دارایــی  قەیرانــی  ئــەوەی  لەگــەڵ 
وەرزشــییەكانیش  یەكێتییــە  پەكخســتووە،  وەرزشــییەكانی 
بەهیوای ئەوەن بتوانن شوێنك بدۆزنەوە بۆ ئەوەی سپۆنسەریان 
بــكات بــۆ ئەنجامدانــی چالاكییــە وەرزشــییەكانیان، یەكێتی 
تۆپی دەستی هەولێریش لەگەڵ ئەوەی ماوەیەكی زۆرە هیچ 
چالاكییەكــی وەرزشــیی ئەنجامــداوە، بەڵام ئێســتا ســەرۆكی 
یەكێتیەكە لە هەوڵی ئەوەیە سپۆنسەرێك بدۆزێتەوە بۆ ئەوەی 
خولێــك بــۆ یانەكانــی پارێــزگای هەولێــر ئەنجــام بــدەن، لــەم 
بارەشــەوە ســامان ئیبراهیــم ســەرۆكی لقی هەولێــری یەكێتی 
تۆپــی دەســتی عێراقــی بــۆ گۆڤــاری گــوڵان گوتــی: »لە 
ئێســتادا ئامادەكاریمان كردووە بۆ ئەوەی خولێك بۆ یانەكانی 
پارێزگای هەولێر بكەینەوە وەكو دەســتپێكی چالاكییەكانمان، 

گرێبەستی 

یاریزانەكانی 
نوێ كردەوە

ژمارەیەكــی زۆر لــە یاریزانەكانــی وەرزی رابردوو گرێبەســتمان 
لەگەڵیــان تــازە كردۆتــەو، بۆیــە ئومێدی زۆرمان بــەم یاریزانانە 
هەیــە كــە بتوانین ئەنجامی باش بەدەســت بهێنیــن.« لە بارەی 
كەمپــی مەشــقیی یانەكــەش رزگار گوتــی: »ئێمــە تەنیــا لــە 
ناوخــۆ كەمپــی مەشــقیمان كردۆتــەوە و یاریزانــەكان خەریكــی 
مەشقەكانی خۆیانن، بۆ ئەم وەرزەش ژمارەیەك یاریزانمان هێناوە 
لە ناوەخۆی هەرێمی كوردســتان لەگەڵ یاریزانەكانی تر مەشــق 
دەكــەن، بەهیوای ئەوەین ئەنجامی پێویســت بەدەســت بهێنین.« 
جێگای ئاماژە پێكردنە ســیروانی نوێ بۆ ئەم وەرزە هەریەك لە 
یاریزانان )هاوكار حوســێن و هەرێم ســەرچڵ لە یانەی ئاشتی و 
ئاكۆ عوســمان لە یانەی كەركووك، بەختیار عوســمان لە یانەی 
برایەتی و كارزان حەمە یوسف لە یانەی نەورۆز و بیلال عەلی 

لە پێشمەرگەی سلێمانی(یان هێناوەتە ریزی یانەكە.

هەر چەندە یەكێتی تۆپی پێی كوردستان وادەی دەستپێكردنی 
خولــی نایابــی یانەكانــی كوردســتانی بــۆ 3ی مانگــی 11 
دواخســت، بــەڵام یانــەكان كەوتوونەتــە خۆیان بۆ ئامــادەكاری و 
گرێبەســت كــردن لەگــەڵ یاریزانــان، یانــەی ســیروانی نوێ كە 
ئەمســاڵ ســەركەوتووە بۆ خولی نایابی كوردســتان لە ئێســتاوە 
دەســتی بــە ئامادەكارییەكانــی كــردووە، بــۆ ئــەم مەبەســتەش 
ژمارەیەكــی زۆر لــە یاریزانانــی تیپەكــەی رازی كــردووە بــۆ 
مانەوەیــان لــە تیپەكــە و چەنــد یاریزانێكــی تازەشــیان هێناوەتــە 
یانەكەیــان. هــەر لــەم بارەیــەوە رزگار عەلــی راهێنــەری یانەی 
سیروانی نوێ بۆ گۆڤاری گوڵان گوتی: »ئامادەكارییەكانمان 
وەكــو پێویســتە بــۆ ئــەم وەرزی خولــی نایابــی كوردســتان، بــە 
كۆكردنــەوەی ژمارەیەكی زۆر لە یاریزانەكانی وەرزی رابردووی 
خۆمــان دەســتمان كــردووە بــە ئامادەكارییەكان و بۆ ئەمســاڵیش 

ئەمســاڵ جیاواز لە ســاڵانی ڕابردوو هەولێر درێژەی دا بە پشت 
بەســتن بــە لاوی كــوردی شــاری هەولێــر، بۆ ئــەم وەرزەش هەولێر 
ژمارەیەكــی زۆری لاوەكانــی شــاری بەســەر خســتووە بــۆ ئەوەی 
شــان بە شــانی تیپە گەورەكان شەڕی گەورە لەسەر خولی نایابی 
عێراقــی بكــەن، هەولێــر لەلایەن هاندەرانەوە دووچاری سەرزەنشــت 
كردن بوونەتەوە بەهۆی ئەوەی كە ئەمساڵ هیچ گرێبەستی وایان 
نەكردووە بۆ ئەوەی بتوانن ئەنجامی گەورە بەدەســت بهێنن، بەڵام 
دەســتەی كارگێــڕی و ڕاهێنەرانیــش ئومێدی زۆریان بەم لاوانەی 
شــار هەیــە كــە بتوانــن بە خــۆ ماندوو كردنیــان ئەنجامــی گەورە 
تۆماردەكــەن، لــەم بارەشــەوە مۆفەق یونس یاریــدەدەری ڕاهێنەری 
یانەی هەولێر بۆگۆڤاری گوڵان گوتی« ئێمە وەكو تیپی خولی 
نایابی یانەی هەولێر دەســتمان بە ئامادە كاری كردووە بۆ ئەوەی 
بتوانین ئەنجامان هەبێت و تیپەكەشمان كۆكردۆتەوە بە شێوەیەكی 
گشــتی ئەمســاڵ زیاتــر پشــتمان بــە یاریزانانــی كــوردی خۆمان 
بــە ســتووە جیاوازتریــن جگــە لــە هێنانــی هەریــەك لــە یاریزانانی 
پیشــەگەری ســووری تامــر ئەلحەج وئەحمەد ئەلقــەدور بەفەرمی 
پەیوەندیان لە ئێمە كردووە جگە لەوانەش سێ یاریزانی عێراقیمان 
هەیە كە عەرەبن ئەوانی مســتەفا ئەحمەد و ویســام زەكی و نەدیم 
كەریــم كــە پێشــووتر لە ریزی یانەی هەولێــر بووینە،جگە لەم پێنج 
یاریزانە ســەرجەم یاریزانەكانی ترمان كوردن و كوردســتانین، ئێمە 

رۆژانە مەشــقی پێویســتمان ئەنجامداوە بەهۆی گرفتی داراییش 
نەمــان توانیووە كەمپی مەشــقی لــە دەرەوەی وڵات ئەنجام بدەین، 
بــەڵام بۆ ئەوەی مەشــقی پێویســتمان هەبێت رۆژانــە دوو یەكەی 
مەشــقیمان ئەنجامداوە، لەبارەی گلەیی ژمارەیەك لە هاندەرانیش 
مۆفــەق گوتــی: »هێشــتا زووە بڕیــار لەســەر مان بــدەن، چونكە 
تەنیــا دوو یاریمــان لــە خولەكــە ئەنجــام داوە تەنیــا پێیــان دەلێــن 
ســەبر بگــرن چونكە ئێمە متمانــەی تەواومان بە خۆمان هەیە كە 

دەتوانیــن ئەنجامــان هەبێت و گەشــبینم بــەم تیپە لاوە 
بەڕەكــەت لــەم یاریزانانەیــە كــە لە ژێر دەســتمانن 

و ڕاهێنــەری تیپەكەشــمان ئومێــدی هەیــە كە 
بتوانین ئەنجامی باش تۆماربكەین رۆیشتنی 
چەنــد یاریزانێكیــش لــە تیپەكەمــان شــوێنی 
ئەوانمــان پــڕ كردۆتــەوە، لەبــارەی گرفتەكانی 

دارایــی  قەیرانــی  تیپەكــەش مۆفــق گوتــی« 
گرفتی گەورە بۆیە دواكەوتووین لە كۆكردنەوەی 

یاریزانــان و بــەڵام بە مەشــقی پڕ و چڕ ئەو 
دواكەوتنەمــان پــڕ كردۆتــەوە وە ئیــدارەی 
تیپ و سەرۆكی یانەكە و ئێمەش وەكو 
دەســتەی ڕاهێنەران ئومێدی تەواومان 

هەیە كە شتێك بە شتێك بكەین.

هەولێر متمانەی بەم تیپە لاوە هەیە


